
6. Jakobus 3:13-18 

 

VERWELKOMING: 5 MIN 

 

YSBREKER: 20 MIN 

 Wie is die wysste persoon wat jy ken? Hoekom? 

 Wat is vir jou die verskil tussen wys en slim? 

 Wat dink jy is nodig vir vrede in ons land? 

 

AANBIDDING: 5 MIN 

Gee vir elkeen geleentheid om die volgende vraag te antwoord. Laat iemand ’n lysie maak van die 

antwoorde. 

“Die eienskap van God wat vandag vir my die meeste beteken, is...” 

Laat die persoon wat die lysie gemaak het nou God loof vir wie Hy is. 

 

BYBELSTUDIE: 35 MIN 

Lees Jakobus 3:13-18. Laat elkeen in die groep een vers hardop lees. 

 Laat elkeen sê wat hom/haar in hierdie gedeelte getref het. 

 Hoe word wysheid sigbaar in gedrag en dade, m.a.w. hoe lyk ’n wyse persoon (vers 13)? 

 Wat is die verskil tussen naywer en selfsug (vers 16)? Waarom lei dit tot wanorde en gemene dade? 

 Bespreek die eienskappe van wysheid in vers 17. Wat beteken elkeen? Watter een is jy die beste in? 

Watter een sukkel jy die meeste mee? Hoe kan julle mekaar hierin help? 

 Hoe kan julle wysheid gebruik om vrede te maak (vers 18)? Waar? 

 

GETUIG: 5 MIN 

Hoe kan jy ’n getuie van Jesus wees tussen jou vriende? 

 

DIENSWERK: 5 MIN 

Bespreek julle dienswerk in die gemeente. 

 

GEBEDSRIGLYN: 10 MIN 

Vra vir die Here om vir julle wysheid te gee. Dink veral aan vers 17 in julle gebed: 

Maar die wysheid wat van Bo kom, is allereers sonder bybedoelings, en verder is dit vredeliewend, 

inskiklik, bedagsaam, vol medelye en goeie vrugte, onpartydig, opreg. 

 

ADMINISTRASIE: 5 MIN 

 

 

 



 

 

 

 

 

 

 

 


